
https://t.me/online_conference_materials 

1 

  



https://t.me/online_conference_materials 

2 

«SCIENTIFIC PROGRESS» 
MARKAZI 

 
  

 

«O‘ZBEKISTONDA ILM-FAN 

VA TA’LIM MASALALARI: 

MUAMMO VA YECHIMLAR» 
MAVZUSIDAGI 3-SON 

KONFERENSIYA MATERIALLARI 
 
 

KONFERENSIYA YO‘NALISHLARI: 
 

1. Aniq fanlar sohasidagi erishilgan yutuqlar 

2. Tabiiy fanlarni rivojlantirish masalalari 

3. Tarix va ijtimoiy-gumanitar fanlarning rivojlanishi 

4. Tilshunoslik va adabiyotshunoslikning dolzarb masalalari 

5. Pedagogika va psixologiya sohasidagi yutuqlar 
 

Izoh: To‘plamga kiritilgan materiallarning to‘g‘riligi va haqqoniyligi uchun 

mualliflarning o‘zi shaxsan javobgar hisoblanadi 

(TELEGRAM RASMIY KANALI: @online_conference_materials)  

Ta’sischi: N.Shayxislamov  

To‘plam 237 betdan iborat 

 

 

TOSHKENT – 2020 



https://t.me/online_conference_materials 

171 

САНОАТ КОРХОНАЛАРИ ИҚТИСОДИЙ  ХАВФСИЗЛИГИНИ 

ТАЪМИНЛАШ ЙЎЛЛАРИ 

Уктамов Хусниддин Фахриддинович 

Тошкент давлат иқтисодиёт университети, “Иқтисодий хавфсизлик” 

кафедраси ассистенти 

 

Аннотация. Ушбу мақолада саноат корхоналари иқтисодий 

хавфсизлигини таъминлаш йўлларининг назарий, ҳуқуқий ва амалий 

муаммолар кўрсатилган ва уларни ечимлари таҳлил қилинган. 

Шунингдек,ушбу мақолада COVID-19 пандемияси шароитида корхоналарни 

иқтисодий хавфсизлигини таъминлаш йўллари бўйича таклифлар берилган. 

Калит сўзлар: саноат корхоналари, хавфсизлик, иқтисодий хавфсизлик, 

иқтисодий хавфсизликни таъминлаш, ҳуқуқий ва амалий муаммолар, 

COVID-19 пандемияси, концептуал йўналишлар. 

Корхоналар иқтисодий хавфсизлигини таъминлашнинг долзарблигини 

бугунги ҳаётнинг ўзи ҳам тақозо қилмоқда. Негаки, иқтисодиётнинг 

хавфсизлиги ижтимоий-иқтисодий масалаларга доир қарорларни қабул 

қилиш учун асос бўлиб хизмат қилади. Иқтисодий тизимдаги ҳар қандай 

ўзгариш турли хавф-хатар ва таҳдидлар намоён бўлиши билан биргаликда 

кечади. Саноат корхоналарнинг иқтисодий хавфсизлиги билан боғлиқ 

назарий муаммоларга қуйидагиларни киритиш мумкин: иқтисодий 

адабиётларда хавфсизлик тизимининг, улар таркибида  иқтисодий 

хавфсизликнинг ўрни ва аҳамияти очиб берилмаганлиги; иқтисодий 

хавфсизлик тушунчаси ва унинг турлари бўйича мамлакатимиз олимлари 

ўртасида ҳамон бир тўхтамга келинмаганлиги; иқтисодий хавфсизликнинг 

мамлакат, ҳдуд, хўжалик юритувчи субъектлар, ҳар бир шахс бўйича илмий 

асосланган табақаланган тизимининг ишлаб чиқилмаганлиги; корхонанинг 

иқтисодий хавфсизлигини таъминлаш тамойилларининг етарли даражада 

асосланмаганлиги; корхоналар иқтисодий хавфсизлигини таъминлашнинг 

асосий вазифалари иқтисодий адабиётларда етарли даражада 

ёритилмаганлиги; корхонанинг иқтисодий хавфсизлигини таъминлаш бўйича 

концептуал йўналишларнинг ишлаб чиқилмаганлиги; корхонанинг 

иқтисодий хавфсизлигини таъминлаш масалалари фаннинг йўналиши 

сифатида шаклланмаганлиги кабиларни киритиш мумкин. 

 Саноат корхоналарнинг иқтисодий хавфсизлигини таъминлашнинг 

ҳуқуқий муаммоларига қуйидагиларни киритиш мумкин: корхоналарнинг 

иқтисодий хавфсизлигини таъминлаш ўта муҳим аҳамиятга эгалигидан 

қатъий назар, мамлакатимизда ҳамон “Иқтисодий хавфсизлик тўғрисида”ги 

қонуннинг ишлаб чиқилмаганлиги; корхонанинг иқтисодий хавфсизлигини 

таъминлаш бўйича ҳар бир корхонанинг хусусиятларидан келиб чиққан 

ҳолда, меъёрий ҳужжатлар мажмуасининг ишлаб чиқилмаганлиги; 

корхонанинг иқтисодий хавфсизлигини таъминлаш бўйича ташкилий-

таркибий тизимнинг ишлаб чиқилмаганлиги кабиларни киритиш мумкин. 

 COVID-19 пандемияси шароитида саноат корхонанинг иқтисодий 

хавфсизлигини таъминлаш бўйича ўз ечимини кутаётган амалий 

муаммоларга қуйидагиларни киритиш мумкин: корхоналар иқтисодий 

хавфсизлигини баҳолаш бўйича кўрсаткичлар тизимининг ишлаб 

чиқилмаганлиги; корхонанинг иқтисодий хавфсизлигига таъсир этувчи 

омиллар тизимининг аниқланмаганлиги ва улар таъсирини ҳисоблаш 

усулларининг ишлаб чиқилмаганлиги эвазига хавфсизликни таъминлаш 

бўйича ички имкониятларнинг ишга солинмаётганлиги; корхонанинг 

иқтисодий хавфсизлигини таъминлашга кетадиган харажатларнинг алоҳида 

ҳисобга олинмаётганлиги, натижада уларга кетаётган харажатлар 

самарадорлигини баҳолаш имкониятининг очиб берилмаётганлиги; 

корхонанинг иқтисодий хавфсизлигини таъминлаш хизматининг бир тизимга 

келтирилмаганлиги ва уларни бошқариш масалаларининг тўлиқ 

ечилмаганлиги каби муаммоларни киритиш мумкин. 

 COVID-19 пандемияси шароитида саноат корхоналарнинг иқтисодий 

хавфсизлиги билан боғлиқ мазкур муаммолар тизимида иқтисодий 

хавфсизликнинг ўрни ва аҳамияти катталигидан келиб чиқиб, саноат 

корхонанинг иқтисодий хавфсизлигини таъминлаш йўллари бўйича янги 

концептуал йўналишлар тавсия қилдик: 

 корхона ҳудудини қўриқлаш тизимини мукаммаллаштириш ва уларни 

замонавий техник воситалар билан таъминлаш; 

 корхона мулкини (асосий воситалар, товар захиралари, хом ашё ва 

материаллар, ярим фабрикатлар, тайёр маҳсулотлар кабилар) асраш 

тизимини яратиш ва уни муттасил такомиллаштириб бориш; 

 корхоналар мулкини ташиш жараёнида хавфсизликни таъминлаш 

масаласини замонавий талаблардан келиб чиққан ҳолда 

такомиллаштириш; 

 корхоналарнинг ахборот ва илмий-техник хавфсизлигини таъминлашни 

такомиллаштириш; 

 корхона раҳбарияти ва мулк эгаларининг хавфсизлигини таъминлаш билан 

боғлиқ тадбирларни ишлаб чиқиш ва такомиллаштириш; 

 корхонада содир бўладиган ўғрилик ва қўпорувчилик билан боғлиқ 

ҳодисаларнинг ҳуқуқни муҳофаза қилувчи органларга тезлик билан 

етказиш тизимини такомиллаштириш; 

 корхонага кириш-чиқишнинг оптимал режимини  жорий қилиш; 

